三學譬喻

《清淨道論》序論之「三學」分類：


       戒
       定
       慧

一、三學
增上戒學
增上心學
增上慧學

二、三種善教
初善：極淨戒，「諸惡莫作」﹙得無後 悔之德故為善。﹚
中善：「眾善奉行」，於定教為中，又得有神變等德故為善。
後善：「自淨其意，是諸佛教」，以慧為最上及最後，又因那慧對於好惡的事物視為平等故為善。

三、三明等的近依
為三明的近依﹙強因﹚，因為只有依於戒的成就而得通達三明。
為六神通的近依，因為只有依於定的成就而得六神通。
為無礙解的近依，因為只有依於慧的成就而得達四無礙解。

四、避二邊而行中道
回避稱為沉溺欲樂的極端行為。
回避稱為自苦的極端行為。
行於中道之教。

五、超越惡趣等的方便
超越惡趣的方便。
超越欲界的方便。
超越一切有的方便。

六、以三相而斷煩惱
以彼分斷而斷煩惱﹙分分而斷，以各種善而對治各種惡。﹚
以鎮伏斷而斷煩惱﹙以初禪的近行定等而伏斷煩惱。﹚
以正斷而斷煩惱﹙以四沙門道而決定斷煩惱。﹚

七、違犯等的對治
諸惑違犯﹙惡行﹚的對治。
纏的對治。
隨眠的對治。

八、三雜染的淨化
惡行雜染的淨化。
愛雜染的淨化。
惡見雜染的淨化。

九、為須陀洹等的原因
初、二果的原因。﹙戒圓滿者﹚
三果的原因。﹙定圓滿者﹚
四果的原因。﹙慧圓滿者﹚

諸經論中的「三學」譬喻

《雜阿含經》卷15﹙大正2，278c﹚

(1073經)阿難！亦有香順風薰，逆風薰，順風逆風薰。…八方上下崇善士夫，無不稱歎言：某方某聚落善男子、善女人持戒清淨，成真實法，盡形壽不殺，乃至不飲酒。阿難！是名有香順風薰，逆風薰，順風逆風薰。
《中阿含經》卷15﹙大正1,518c,6﹚

以戒德為嚴飾具。…以持禁戒為衛梵行。…以護六根為守閤人。…以正念為守門將。…以自心為浴池泉。…以慚愧為衣服。…以四禪為床座。…以正念為剃師。…以喜為食。…以法味為飲。…以三定為華鬘。空無願無相。…以三室為屋舍。天室梵室聖室。…以智慧為守室人。…以四念處為租稅。…以四正斷為四種軍。…以四如意足為(手岡)輿舍梨子。…以止觀為車。…以正念為駕御人。…以己心為高幢。…以八支聖道為道路。平正坦然唯趣涅槃。…以智慧為主兵臣。…以智慧為大正殿。…以四聖種為宗正卿。…以正念為良醫。…以無礙定為正御床。…以不動心解脫為名珠寶。…以自觀己心為身極淨。

《增一阿含經》卷13﹙大正2,613b﹚

世尊告曰：此三種香，亦逆風香、亦順風香、亦逆順風香。阿難言：何等為三？世尊告曰：戒香、聞香、施香。
《雜阿含經》(827經)
大正2,212a,24
爾時，世尊告諸比丘：「譬如田夫，有三種作田，隨時善作。何等為三？謂彼田夫隨時耕磨，隨時溉灌，隨時下種。彼田夫隨時耕磨、溉灌、下種已，不作是念：欲令今日生長，今日果實，今日成熟，若明日、後日也。諸比丘！然彼長者耕田、溉灌、下種已，不作是念今日生長，果實成熟，若明日、若復後日，而彼種子已入地中，則自隨時生長，果實成熟。如是比丘於此三學，隨時善學，謂善戒學，善意學，善慧學已，不作是念：欲令我今日得不起諸漏，心善解脫，若明日，若後日。不作是念：自然神力，能令今日，若明日、後日，不起諸漏，心善解脫。彼已隨時增上戒學，增上意學，增上慧學已，隨彼時節，自得不起諸漏，心善解脫。譬如比丘！伏雞生卵，苦十乃至十二，隨時消息冷暖愛護。彼伏雞不作是念：我今日，若明日、後日，當以口啄，若以瓜刮，令其兒安隱得生。然其伏雞善伏其子，愛護隨時，其子自然安隱得生。如是比丘！善學三學，隨其時節，自得不起諸漏，心善解脫」。佛說此經巳，諸比丘聞佛所說，歡喜奉行。
《雜阿含經》(828經)
大正2,212b,18
爾時，世尊告諸比丘：「譬如驢隨群牛而行，而作是念：我作牛聲。然其彼形亦不似牛，色亦不似牛，聲出不似；隨大群牛，謂已是牛而作牛鳴，而去牛實遠。如是有一愚癡男子，違律犯戒，隨逐大眾，言：我是比丘，我是比丘。而不學習勝欲增上戒學，增上意學，增上慧學，隨逐大眾，自言我是比丘，我是比丘，其實去比丘大遠」。

《大般涅槃經》大正12,467a,21
善男子！如端正人自見面貌心生歡喜，持淨戒者亦復如是。善男子！破戒之人見戒不淨心不歡喜，如形殘者自見面貌不生喜悅，破戒之人亦復如是。善男子！譬如牧牛有二女人，一持酪瓶一持漿瓶，俱共至城而欲賣之，於路腳跌二瓶俱破，一則歡喜一則愁惱，持戒破戒亦復如是。

《大毗婆沙論》卷44﹙大正27，229c﹚ 

契經說戒，或名尸羅，或名為行，或名為足，或名為篋。言尸羅者是清涼義；…又尸羅者是安眠義；…又尸羅者是（土遂）蹬義；…又尸羅者是嚴具義；…又尸羅者是明鏡義；…又尸羅者是階陛義；…又尸羅者是增上義；…又尸羅者是頭首義。…契經說：戒名為行者以諸世間說戒名行故，世間見持戒者言彼有行，見破戒者言彼無行，又淨持戒是眾行本能至涅槃故名為行。契經說戒名為足者，能往善趣至涅槃故，如有足者能避險惡至安隱處，有淨戒者能越惡趣生天人中，或超生死到涅槃岸故名為足。契經說戒名為篋者，任持一切功德法故，謂持戒者任持功德不令退散，如篋持寶。尊者妙音作如是說：戒名不壞。所以者何？如足不壞則能自在往安隱處，具淨戒者亦復如是能至涅槃。此中無學身語淨戒名行圓滿行中極故。

《瑜伽師地論》卷22﹙大正30，405a﹚

問：何緣世尊宣說尸羅名為塗香？答：由此所受清淨無罪妙善尸羅，能正除遣一切惡戒為因身心熱惱。譬如最極炎熱時，塗以栴檀龍腦香等，一切(樊四討)蒸皆得除滅。是故尸羅說為塗香。

問：何緣世尊宣說尸羅名為薰香？答：具戒士夫補特伽羅遍諸方域，妙善稱譽，聲頌普聞。譬如種種根莖香等，隨風飄颺，遍諸方所，悅意芳馥，周流彌遠。是故尸羅名為薰香。

《解脫道論》卷1﹙大正32，401a，6﹚

何戒功德者，不悔是戒功德。如世尊告阿難：不悔戒善是功德義。復次，名戒者是無過樂、是眾生上、是財為富貴、是處為佛地、是浴無水、是香普薰、是影隨形、是繖覆可覆、是聖種、是學無上、是善趣道。若人有戒為有戒故，成就無畏榮顯親友聖所憐愍，是親友依、是善莊嚴、是領諸行、是功德處、是供養處、是可貴同學處。於諸善法不畏，不退成一切意願清淨，雖死不忘，成伏解脫樂方便，如是無邊戒功德。戒者何義？答：冷義、增上義、行義、自性義、苦樂性相應義。復次，頭義、冷義、安義。云何頭為戒義？答：如人無頭，一切諸根不復取塵，是時名死。如是比丘以戒為頭，若頭斷已失諸善法，於此佛法謂之為死，是戒為頭義。何者冷為戒義？如摩勝冷栴檀，則除身熱成就歡喜，如是戒為勝冷栴檀，能滅犯戒恐畏心熱，成就歡喜，是冷為戒義。何者安為戒義？答：若人有戒，風儀整肅不生恐畏，是安為戒義。行何差別者？修行精進受持頭陀，是行非戒戒亦名行，戒名威儀受亦名行。

《解脫道論》卷2﹙大正32，407a﹚

何人受定？謂受心數等方便定等，如手執稱，令心心數等。如缽中油，念與精進等行為定，猶如四馬齊力牽車。思惟等為定，如彼箭師，注心調直，以除怨故，如藥消毒。

《成實論》卷15,大正32,358a,20
止如捉草、觀如鎌刈。止如掃地、觀如除糞。止如揩垢、觀如水洗。
止如水浸、觀如火熟。止如附癰、觀如刀決。止如起脈、觀如刺血。
止制調心、觀起沒心。止如灑金、觀如火炙。止如牽繩、觀如用(戔刀)。
止如鑷鑷刺、觀如剪刀剪髮。止如器鉀、觀如兵杖。止如平立、觀如發箭。
止如服膩、觀如投藥。止如調沒、觀如印印。止如調金、觀如造器…
《大智度論》卷18,大正25,190b,29
諸佛及菩薩，能利益一切，般若為之母，能出生養育。
佛為眾生父，般若能生佛，是則為一切，眾生之祖母。
般若是一法，佛說種種名，隨諸眾生力，為之立異字。
若人得般若，議論心皆滅，譬如日出時，朝露一時失。…

般若波羅蜜，譬如大火焰，四邊不可取，無取亦不取。
一切取已捨，是名不可取，不可取而取，是即名為取。
《大智度論》卷17,大正25,180c,2
菩薩因此發大悲心，欲以常樂涅槃利益眾生。此常樂涅槃從實智慧生，實智慧從一心禪定生。譬如然燈，燈雖能然，在大風中不能為用。若置之密室(喻為定)，其用乃全。散心中智慧亦如是，若無禪定靜室，雖有智慧，其用不全，得禪定則實智慧生。以是故，菩薩雖離眾生，遠在靜處，求得禪定。以禪定清淨故，智慧亦淨；譬如油炷淨故。其明亦淨(油炷喻為定, 光明喻為慧)。以是故，欲得淨智慧者，行此禪定。
《大智度論》卷17,大正25,180c,14
禪定名攝諸亂心；亂心輕飄，甚於鴻毛；馳散不停，駛過疾風；不可制止，劇於獼猴；暫現轉滅，甚於掣電。心相如是不可禁止，若欲制之，非禪不定。如偈說：禪為守智藏，功德之福田；禪為清淨水，能洗諸欲塵；禪為金剛鎧，能遮煩惱箭；雖未得無餘，涅槃分已得。得金剛三昧，摧碎結使山；得六神通力，能度無量人。囂塵蔽天日，大雨能淹之；覺觀風散心，禪定能滅之。
《大智度論》卷13,大正25,153b,23
若人求大善利，當堅持戒，如惜重寶，如護身命。何以故？譬如大地，一切萬物有形之類，皆依地而住；戒亦如是，戒為一切善法住處。復次，譬如無足欲行，無翅欲飛，無船欲渡，是不可得；…若破此戒，無貴無賤，無大無小，皆不得隨意生善處。復次，破戒之人，譬如清涼池而有毒蛇，不中澡浴；亦如好華果樹，而多逆刺。
《摩訶僧祇律》大正22,236b,24

世間各自有學，如工技書算技術等，皆名為學。

